
				এই পাতাটির মুদ্রণ সংশোধন করা প্রয়োজন। 
있6 • श्न्गूि आहेन।
তিনি র্তাহার জন্মদাতা পিতার পরিবারবর্গের শ্রাদ্ধ বা পিণ্ডদান কাৰ্য্য করিতে পারেন না এবং ঐ পরিবারস্থ কাহারও উত্তরাধিকারী হইয়া সম্পত্তি পাইতে পারেন না। কিন্তু দত্তকগ্রহণের পূৰ্ব্বেই তিনি যদি র্তাহার জন্মদাতার পরিবারে কোনও সম্পত্তি পাইয়া থাকেন, তাহা হইলে তিনি দত্তকরূপে গৃহীত হইবার পরে ঐ সম্পত্তি হইতে বঞ্চিত হইবেন না ( বেহারীলাল বঃ কৈলাসচন্দ্র, ১ কলিকাতা উইকৃলি নোটস ১২১) । যথা, তিনি যদি তাহার পিতার মৃত্যুতে পিতৃপরিত্যক্ত সম্পত্তিতে উত্তরাধিকারী হইয়া থাকেন, এবং তাহার পর তাহার মাতা যদি তাহাকে দত্তকরূপে দান করেন, তাহা হইলেও তিনি পৈতৃক সম্পত্তি হইতে বঞ্চিত হইবেন না ।
কিন্তু দত্তকগ্রহণের পরেও জন্মদাতা পিতার পরিবারে তাহার রক্ত সম্বন্ধ নষ্ট হইবে না। সেজন্য দত্তকগ্রহণের পরে তিনি র্তাহার জন্মদাতা পিতার পরিবারে নিষিদ্ধ সম্পর্কের মধ্যে বিবাহ করিতে পারিবেন না, অথবা নিষিদ্ধ ব্যক্তিগণকে দত্তকরূপে গ্রহণ করিতে ক্ষমতাপন্ন হইবেন না।
দত্তকপুত্রের স্বত্ব ঠিক ঔরস পুত্রের ন্যায়। সে দত্তকগ্রহীতা পিতা এবং তাহার পিতা ও পিতামহ আদি পূৰ্ব্বপুরুষগণের ওয়ারিস হইতে পারিবে ; সে তাহার দত্তকগ্রহীতা পিতার ভ্রাতারও ওয়ারিস হইতে পারিবে ; তাহার দত্তকগ্রহিত্রী মাতা যদি তাহাকে দত্তকরূপে গ্রহণ করিতে অনিচ্ছুক হইয়াও থাকেন ( অর্থাৎ যদি তাহার দত্তকগ্রহীতা পিতা নিজ স্ত্রীর ইচ্ছার বিরুদ্ধে দত্তকগ্রহণ করিয়া থাকেন ) তাহা হইলেও সে তাহার দত্তকগ্রহিত্রী মাতার স্ত্রীধন সম্পত্তিতে উত্তরাধিকারী হইবে এবং ঐ মাতৃবংশের ব্যক্তিগণের ওয়ারিস হইতে পারিবে (কালীকমল বঃ উমাশঙ্কর, ১০ কলিকাতা ২৩২, প্রিভিকৌসিল ) । দত্তকপুত্রে এবং ঔরসজাত পুত্রে উত্তরাধিকারিত্ব সম্বন্ধে কোন প্রভেদ নাই। ঔরসজাত

